
Әлки районында журналист, язучы һәм мәсәлче Нәсих Таҗиевнең 80 яшьлек юбилее уңаеннан иҗат кичәсе булды. 

Август азагында Базарлы Матакта якташыбыз, Татарстанның атказанган мәдәният хезмәткәре, журналист, язучы һәм мәсәлче Нәсих Таҗиевнең 80 яшьлек юбилее уңаеннан иҗат кичәсе булды. 

Нәсих Таҗиев 1938 елның 7 августында Китәнче авылында туган. Казанда укып журналист профессиясе алгач ул берара Спас районы газетасында эшли. 1965 елда Әлки районы янә оешкач, бездә “Коммунизм юлы” газетасын оештырып чыгара башлый. Ул 1969 елга чаклы баш редактор вазыйфасын башкара. Соңрак Нәсих Таҗиев “Социалистик Татарстан” газетасының үз корреспонденты, Татарстан радиосының Чаллыдагы үз корреспонденты буларак иҗат хезмәтен дәвам итә. Ул бүген дә Яр Чаллы шәһәрендә яши.
